
24. §. Lāǥâtis-mǣrkâg bǫc'cui vuw'dujubme.

Boarrâseb bǫc'cu, mâst ī læk dām lāǥâ miel'dĕ sisâčal'lujuvvum
boaʒŏmær'kâ dâhjĕ fǫrmannest dǫk'kituvvum ērutusmær'kâ,
jâ miese mi ī læk mer'kijuvvum 20. §st nâmâtuvvum mærrĕāigii
sis'tĕ, gâl'ga sāmefal'de dâhjĕ, jǫs ī læk sāmefal'de, de dât gi læ
sisačal'len, vuow'det sisâboatton dâm boaʒŏguottom-distrivtâ
dâhjĕ boaʒŏsuokkânâ boaʒŏǣlatus-fǫn'dii, gǫst bǫc'cui gâs'kai'gai
læ big'gjujuvvum mær'kâ, dâhjĕ, jǫs dât ī læk mer'kijuvvum
dâggar mer'kii, de dâm boaʒŏguottom-distrivtâ dâhjĕ
boaʒŏsuokkânâ boaʒŏǣlatus-fǫn'dii sisâboatton, gǫst boaʒo
vuw'dujuvvu.

Boaʒo mi læ dǫwdos mer'kii mer'kijuvvum ǫw'dâlgǫ dām
lāǥâ mærradusâk boaʒŏmer'kim birrâ bǭtti fābmui, ī oaǯǯŏ dâddĕ
vuw'dujuvvut ǫw'dâlgǫ vit'tâ jâǥe læk vassam dâm rājest gǫ
dâk mærradusâk fābmui bǭtti. Dâm mærrĕaige sat'ta sisâčal'le
gukkedit giddâ guok'tennubbĕlǫk jâkken.

25. §. Sierrâ mærradusâk lâǥâmus boat'tĕ ai'gai
jâ ǣra visub mærradusâk.


	1.
	Gǫnâgâs âd'da mærradusâ dâm birrâ


	a)
	mâggarâk buoʒŏmǣrkâk gâl'gik læt, vai dâk sat'tik sisâčal'lujuvvut, jâ

	b)
	mân aigĕ buok mâŋemus mǣrest dieđatus 18. jâ 19. § miel'dĕ gâl'ga âd'dujuvvut.




2.

Gǫnâgâs sat'ta vela âd'det visub mærradusâid mǣrkâi sisâčal'lujume birrâ, mâggar mær'kâprǫttâkǫl'lâ gâl'ga læt jâ mǫvt dâsâ gâl'ga čal'lujuvvut, jâ visub mærradusâid sisâčal'lujume dieđetæme birrâ jâ 24. §st nâmâtuvvum bǫc'cuiguim mænnodæme jâ gǫloi birrâ j. n. v.


3.

Jǫs boaʒŏæigadist, gi vuostâs hāvĕ dieđetâ 18. § miel'dĕ, læk ânost ǣnĕb boaʒŏmǣrkâk, læ sǫn gædnĕgâs âd'det sisâčal'lai dieđo dâm birrâ. Dâin bǫc'cuin mâk læk dâidâ mǣrkâidi mer'kijuvvum, oaǯ'ǯo sǫn dâid mǣrkâid dik'tet nuvt gukka gǫ dâk bǫc'cuk ēllik, ī dâddĕ gukkeb gǫ vit'tâ jâǥe sisâčal'lujume mâŋŋel. Sisâčal'le sat'ta dâddĕ gukkedit mærrĕaige guok'tennubbĕlǫk jâkken. Dâggar mǣrkâ birrâ gâl'ga dārbâšlâš mǣrkâšæbme mær'kâprǫttâkǫl'lii dâk'kujuvvut.

